
IV. INNOTESCENTIA STEPHANI REGIS [4 MAJA 1576 R.]

Stephanus Dei gratia Rex Poloniae, Magnus Dux Lithvaniae, Russiae, Prussiae, Masoviae,
Samogitiae, Kiioviae, Volhyniae, Podlachiae, Livoniae ac Princeps Transsylvaniae etc. Omnibus
in universum Regni Nostri ducibus, principibus, baronibus, spiritualibus et saecularibus, archi-
episcopis, episcopis, palatinis, castellanis, capitaneis, dignitariis, officialibus, iudicibus ac eorum
vicesgerentibus, tum proconsulibus, consulibus et quibusvis aliis Regni Nostri magistratibus aut
eorum loca tenentibus, caeterisque aliis cuiuscumque conditionis hominibus, ad quorum notitiam
hae Nostrae pervenerint litterae, sincere et fideliter Nobis dilectis, gratiam Nostram Regiam.

Sincere et fideliter Nobis dilecti! Factum est divina providentia, cuius nutu et voluntate cuncta
gubernantur, et cum liberis ac communibus ordinum huiusce Regni Nostri suffragiis, ad regiam
dignitatem evecti, ac per oratores eo nomine ad Nos missos, accersiti essemus, non modo
incolumes huc pervenerimus, sed etiam Cracoviae in summo arcis templo, die prima mensis Maii,
sacro diademate, Regibus Poloniae imponi solito, inspectante senatu ac terrarum nuntiis,
caeterisque ordinibus insigniti et coronati sumus. Quo in loco iusiurandum verbis conceptis
iuxta exhibitam Nobis formam de servandis ac manutenendis omnibus libertatibus, prae-
rogativis tam ecclesiasticis quam saecularibus, tam publicis quam privatis, tum etiam
legibus, statutis, consuetudinibus etc. praestitimus. Easdem etiam diplomate Nostro (cuius
exempla quoquo versus transmitti mandavimus) confirmavimus. Quibus omnibus rite ac de

[TURA W%



SEJM KORONACYJNY KRAKOWSKI 1576 R. 363

consilio senatus, assensusque omnium ordinum confectis, iam in Dei Nomine, quod faustum
felixque sit, sceptra ec regimen, administrationemque Reipublicae huius, suscepto primum a se-
natu Regni, deinde ab his quorum intererat, fidelitatis iuramento apprehendimus; omni etiam
ex parte serenissimae Infantis Poloniae Consortis Nostrae charissimae ex praescripto Varsaviensi
et Andreioviensi suum fortita sunt effectu. Quod ad notitiam omnibus deducendo, sincere et fide-
liter vestras, quorum in interest hortamur et mandamus, ut hanc inaugirationem Nostram, liber-
tatumque ac iurium a Nobis factam confirmationem, publice in civitatibus, oppidis, parochiis
et villis, diebus forensibus aut solennioribus per praecones litterarumque harum apud loca publica
affixionem, denuntiari ac publicari et in acta publice castrensia ingrossari curent, et facient. Tum
vero quod unicum restat, sincere et fideliter vestrae intermissa officia ac munera sua, praestito
prius quam primum iuramento reassumant. [udicia tam terrestria quam castrensia, capitanealia,
causarum tam iudicialium quam officiorum ac etiam civilia, quam alia quaevis, auctoritate
et sub nomine ac titulo Nostro exerceant, omninoque ea quae vel ex legum praescripto, vel
de more ac consuetudine facere quis tenetur, iam facere incipiant et exequantur, finita
determinatione conventus praesentis, iuxta iuris ordinem; dentque operam, ne ius et iustitia, quae
sunt Regnorum fundamenta, negligantur pro gratia Nostra.

Datum Cracoviae in comitiis felicis coronationis Nostrae, die quarta mensis Maii, annno
Domini M.D.LXX. sexto [4 V' 1576], Regni vero Nostri anno primo. Petrus Dunin Wolski, Regni
Poloniae vicecancellarius. Ad mandatum Sacraec Maiestatis Regiae proprium.

